
Mangalashtakam

మఙ్గలాష్టకమ్ 

శ్రీమత్పఙ్కజవిష్టరౌ   హరిహరౌ వాయుర్మహేన్ద్రోఽనలః
చన్ద్రో  భాస్కరవిత్తపాలవరుణాః ధర్మాధిరాజో గ్రహాః  ।

ప్రద్యుమ్నో  నలకూబరః సురగజః చిన్తామణిః కౌస్తుభః
స్వామీ శక్తిధరస్తు లాఙ్గలధరః  కుర్వన్తు నో మఙ్గలమ్  ॥ ౧॥

గౌరీ శ్రీరదితిశ్చ  కద్రు సుభగా భూతిః సుపర్ణీ శుభా
సావిత్రీ తు సరస్వతీ వసుమతీ ద్రౌపద్యహల్యా  సతీ ।

స్వాహా జామ్బవతీ సురుక్మమభగినీ దుఃస్వప్నవిధ్వంసినీ
వేలా చామ్బునిధేః సుమీనమకరా కుర్వన్తు నో మఙ్గలమ్  ॥౨॥

నేత్రాణాం  త్రితయం  శివం పశుపతేరగ్నిత్రయం  పావనం
యత్తద్విష్ణుపదత్రయం   త్రిభువనం  ఖ్యాతం చ రామత్రయమ్  ।

గఙ్గావాహపథత్రయం   సువిమలం వేదత్రయం  బ్రాహ్మణం
సన్ధ్యానాం  త్రితయం  ద్విజైః  సువిహితం కుర్వన్తు నో మఙ్గలమ్  ॥ ౩॥

అశ్వత్థో వటవృక్షః చన్దనతరుః  మన్దారకల్పద్రుమౌ 
జమ్బూనిమ్బకదమ్బచూతలరలాః వృక్షాశ్చ యే క్షీరిణః ।

సర్వే తే ఫలసంయుతాః ప్రతిదినం  విభ్రాజనం  రాజతే
రమ్యం చైత్రరథం   చ నన్దనవనం  కుర్వన్తు నో మఙ్గలమ్  ॥ ౪॥

వాల్మీకిః సనకః సనన్దనతరూ  వ్యాసో వసిష్ఠో భృగుః
జాబాలిర్జమదగ్నికచ్ఛజనకాః  గర్గోఽఙ్గిరా   గౌతమః ।

మాన్ధాతా  ఋతుపర్ణవైనసగరా   ధన్యో దిలీపో నలః
పుణ్యో ధర్మసుతో యయాతినహుషౌ కుర్వన్తు నో మఙ్గలమ్  ॥ ౫॥

బ్రహ్మా  వేదపతిః శివః పశుపతిః సూర్యశ్చ చక్షుష్పతిః
శక్రో దేవపతిర్యమః పితృపతిః స్కన్దశ్చ  సేనాపతిః ।

యక్షో విత్తపతిః హరిశ్చ జగతాం వాయుః పతిః ప్రాణినాం
ఇత్యేతే పతయః సమేత్య సతతం కుర్వన్తు నో మఙ్గలమ్  ॥౬॥

మఙ్గలాష్టకమ్ 

గఙ్గా సిన్ధు సరస్వతీ చ యమునా గోదావరీ నర్మదా
కావేరీ సరయూర్మహేన్ద్రతనయా  చర్మణ్వతీ వేదికా ।

క్షిప్రా వేత్రవతీ  మహాసురనదీ ఖ్యాతా చయా గణ్డకీ
పూర్ణా పూర్ణజలైః   సముద్రసహితాః  కుర్వన్తు నో మఙ్గలమ్  ॥ ౭॥

లక్ష్మీ కౌస్తుభపారిజాతకుసుమాః ధన్వన్తరిశ్చన్ద్రమాః
గావః కామదుఘాః సురేశ్వరగజో రమ్భాదిదేవాఙ్గనాః  ।

అశ్వః సప్తముఖః సుధా హరిధనుః శఙ్ఖో విషం చామ్బుధేః
రత్నానీతి చతుర్దశ  ప్రతిదినం  కుర్వన్తు నో మఙ్గలమ్  ॥౮॥

ఇత్యేతద్వరమఙ్గలాష్టకమిదం   పాపౌఘవిధ్వంసనం
పుణ్యం సమ్ప్రతి కాలిదాసకవినా విప్రప్రబన్ధీకృతమ్    ।

యః ప్రాతః  శ‍ృణుయాత్ సమాహితమనాః నిత్యం పఠేత్ భక్తిమాన్
గఙ్గాసాగరసఙ్గమే   ప్రతిదినం  ప్రాప్నోత్యసౌ  మఙ్గలమ్  ॥౯॥

ఇతి కాలిదాసవిరచితం మఙ్గలాష్టకం   సమ్పూర్ణమ్  ।

